
 

 
 

ᓄᓇᕗᑦ ᑐᓐᖓᕕᒃ ᑎᒥᖓᑦ 

 

ᓄᓇᕗᒥ ᐊᖑᓇᓱᐊᖅᑎᓄᑦ ᐃᑲᔫᑏᑦ ᐱᓕᕆᐊᑦ ᐊᑐᐊᒐᖏᑦ 

NUNAVUT HARVESTERS SUPPORT PROGRAM POLICY 

 

ᐊᖏᕈᑕᐅᔪᑦ ᑲᑎᒪᔨᓄᑦ ᐅᓪᓗᐊᓂ ᒪᐃ 2020 

 

 

I. ᐱᔾᔪᑎᖓ 

   

ᑖᑦᓱᒪ ᐱᔾᔪᑎᖓ ᐊᑐᐊᒐᐅᑉ ᐋᖅᑭᒃᓯᒍᑎᒋᖁᓪᓗᒍ ᐊᒻᒪ ᐊᐅᓚᑦᓯᖁᓪᓗᒍ ᐊᐅᓚᑕᐅᓂᖏᓐᓂᒃ ᑖᒃᑯᐊ 

ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᑏᑦ ᐱᓕᕆᐊᑦ (ᑖᒃᑯᐊ “ᐱᓕᕆᐊᑦ”) ᓄᓇᕗᑦ ᑐᓐᖓᕕᒃ ᑎᒥᖓᓐᓂ  (NTI), 

ᐊᒻᒪ ᐱᑕᖃᖅᑎᑦᓯᖁᓪᓗᒋᑦ ᑐᑭᒧᐊᒍᑎᒃᓴᓂᒃ ᖃᓄᖅ ᑖᒃᑯᐊ ᑮᓇᐅᔭᖏᑦ ᑖᑦᓱᒪ ᐱᓕᕆᐊᑉ 

ᐊᐅᓚᑕᐅᒋᐊᖃᕐᓂᖏᓐᓄᑦ.   

 

II. ᑐᕌᖅᑕᖏᑦ ᑖᑦᓱᒪ ᐱᓕᕆᐊᑉ 

 

ᑐᕌᒐᖓ ᑖᑦᓱᒪ ᐱᓕᕆᐊᑉ ᐊᔪᖅᓴᓗᐊᖁᓇᒋᑦ ᐃᓄᐃᑦ ᓄᓇᕗᒥ ᐊᒻᒪ ᐱᐅᖅᓱᐊᖅᑕᐅᖁᓪᓗᒋᑦ ᐊᒻᒪ 

ᖁᒡᕙᕆᐊᖅᑕᐅᖁᓪᓗᒋᑦ ᐃᓄᐃᑦ ᐊᖑᓇᓱᒍᓯᖏᑦ, ᐱᖅᑯᓯᑐᖃᖏᑦ ᐊᒻᒪ ᐃᓕᖅᑯᓯᖏᑦ ᐃᓅᒐᓱᐊᕐᓂᒃᑯᑦ:  

 

a) ᐃᓕᓐᓂᐊᖅᑎᓪᓗᒋᑦ ᐃᓄᐃᑦ ᓄᓇᕗᒥ ᐱᔾᔪᑎᒋᓪᓗᒋᑦ ᐱᖅᑯᓯᑐᖃᒃᑯᑦ ᐊᖑᓇᓱᒍᓯᓄᑦ 

ᐊᔪᓐᖏᖏᑕᐅᒋᐊᓖᑦ ᐊᒻᒪ ᐃᓕᖅᑯᓰᑦ ᐊᒻᒪ ᓴᖅᑭᔮᖅᑎᓪᓗᒋᑦ ᐃᓄᐃᑦ ᐱᖁᓯᑐᖃᖏᑦ 

ᐃᓅᓯᒃᑯᑦ; 

b) ᐱᑕᖃᖅᑎᑦᓯᓗᓂ ᑕᒪᒃᑯᓄᖓ ᑭᓐᖒᒪᒋᔭᐅᔪᓄᑦ ᐊᖑᓚᓱᐊᕐᓂᕐᒧᑦ ᐱᖁᑎᓂᒃ ᐊᒻ ᐊᓯᖏᓐᓂᒃ 

ᑮᓇᐅᔭᑎᒍᑦ ᐃᑲᔫᑎᓂᒃ; 

c) ᑮᓇᐅᔭᖅᑑᑎᒃᓴᖃᖅᑎᓪᓗᑦ ᐊᒻᒪ ᐃᑲᔪᕐᓗᒋᑦ ᓄᓇᓖᑦ ᐊᖑᓚᓱᐊᖃᑎᒌᖕᓂᖏᑦ; 

d) ᐱᑕᖃᖅᑎᑦᓯᓗᓂ ᑮᓇᐅᔭᑎᒍᑦ ᐃᑲᔫᑎᓂᒃ ᐃᑲᔪᖅᓱᐃᔾᔪᑕᐅᓂᐊᖅᑐᓂᒃ ᐊᔪᕈᓐᓃᖅᓴᓂᕐᒧᑦ 

ᐱᔾᔪᑎᒋᓪᓗᒋᑦ ᐊᑐᕈᓐᓇᕐᓂᕐᒥᑦ, ᓴᖅᑭᑎᑦᓯᓂᖅ ᐊᒻᒪ ᓂᐅᕈᑎᖃᕐᓂᖅ ᐆᒪᔪᐃᑦ ᓱᓇᖏᓐᓂᒃ 

ᓴᓇᓯᒪᔪᓂᒃ ᐊᒻᒪ ᓴᖅᑭᑎᑕᐅᔪᓂᒃ; ᐊᒻᒪ 

e) ᐱᑕᖃᖅᑎᑦᓯᓗᓂ ᑮᓇᐅᔭᑎᒍᑦ ᐃᑲᔫᑎᒃᓴᓂᒃ ᐊᖑᓚᓱᒃᑎᓄᑦ ᐊᒻᒪ/ᐅᕝᕙᓘᓐᓃᑦ ᐃᓚᒌᓄᑦ 

ᐱᕐᕈᐊᕿᔪᖃᖅᑎᓪᓗᒍ ᐱᔮᖅᑯᑕᐅᓐᖏᑦᑐᓂᒃ.  

 

III. ᐱᔪᓐᓇᖅᑎᑕᐅᔪᑦ ᐃᓚᐅᔪᑦ 

 

ᒪᓕᒡᓗᒋᑦ ᓇᓪᓕᐊᑐᐃᓐᓇᖅ ᐱᓕᕆᐊᑉ ᑐᓐᖓᕕᖏᑦ ᐋᖅᑭᒃᓱᖅᑕᐅᓯᒪᔪᓐᓇᖅᑐᑦ ᑲᑎᒪᔨᓄᑦ 

ᐊᒻᒪ/ᐅᕝᕙᓘᓐᓃᑦ ᑖᒃᑯᐊ ᓄᓇᕗᒥ ᐊᖑᓇᓱᒃᑎᓄᑦ ᐃᑲᔫᑏᑦ ᐱᓕᕆᐊᓄᑦ ᐃᑲᔪᖅᑎᓄᑦ, ᐃᓄᓪᓚᑦᑖᓕᒫᑦ 

ᐊᔪᓐᖏᑎᑕᐅᔪᑦ ᑕᒡᕗᖓ ᐊᒻᒪ ᐃᑲᔫᑎᖏᓐᓄᑦ ᑖᒃᑯᐊ ᐱᓕᕆᐊᑉ. 

IV. ᐊᐅᓚᑕᐅᓂᖏᑦ  

 

ᑖᒃᑯᐊ ᐱᓕᕆᐊᑦ ᓇᐅᑦᑎᖅᑐᖅᑕᐅᓂᐊᖅᑐᑦ ᓄᓇᕗᒥ ᐊᖑᓇᓱᐊᖅᑎᓄᑦ ᐃᑲᔫᑏᑦ ᐱᓕᕆᐊᑦ ᐃᑲᔪᖅᑎᓄᑦ 

ᑖᒃᑯᓇᓂ ᓄᓇᕗᑦ ᑐᓐᖓᕕᒃ ᑎᒥᖓᓐᓂ.  ᐊᓯᐊᒎᖅᑎᑕᐅᓐᖏᑉᐸ ᑖᑦᓱᒧᖓ ᑐᑭᒧᐊᒃᑎᑦᑎᔨᒻᒪᕆᖕᒧᑦ, ᑖᓐᓇ 

ᑐᑭᒧᐊᒃᑎᑦᑎᔨᐊᑦ ᐃᓄᖕᓅᖓᔪᑦ ᐱᓕᕆᐊᑦ ᐊᒻᒪ ᐱᔨᑦᓯᕋᐅᑏᑦ ᑐᑭᒧᐊᒃᑎᑦᑎᔨᐅᓂᐊᖅᑐᖅ ᑖᒃᑯᓄᖓ 

ᐃᑲᔪᖅᑎᐅᔪᓄᑦ. 

 

ᑖᒃᑯᐊ ᐃᑲᔪᖅᑏᑦ ᓴᖅᑭᑎᑦᓯᔪᓐᓇᖅᑐᑦ ᐱᓕᕆᐊᓄᑦ ᑐᑭᒧᐊᒍᑎᒃᓴᓂᒃ ᐊᑐᓂ ᐱᓕᕆᐊᓄᑦ ᒪᓕᒃᑐᓂᒃ 

ᑖᑦᓱᒥᖓ ᐊᑐᐊᒐᕐᒥᑦ ᐊᒻᒪ ᓇᓪᓕᐊᑐᐃᓐᓇᖅ ᐊᓯᖏᑦ ᐱᓕᕆᐊᓄᑦ ᐊᑐᐊᒐᐃᑦ ᐅᕝᕙᓘᓐᓃᑦ ᑐᓐᖓᕕᐅᔪᑦ 

ᐊᖏᕈᑕᐅᓯᒪᔪᑦ ᑖᒃᑯᓄᖓ ᑲᑎᒪᔨᓄᑦ. 

 

ᑖᒃᑯᐊ ᐱᓕᕆᐊᑦ ᓴᖅᑭᐅᒪᑎᒍᓐᓇᖅᑕᖏᑦ ᑖᒃᑯᐊ ᐃᑲᔪᖅᑏᑦ ᐊᒻᒪ/ᐅᕝᕙᓘᓐᓃᑦ. ᑖᒃᑯᐊ 

ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᒪᓕᒡᓗᒋᑦ ᑎᓕᐅᕈᑎᖏᑦ ᑲᑎᒪᔩᑦ .  

 

ᐊᑕᐅᓯᖅ, ᐅᖓᑖᓄᓪᓘᓐᓃᑦ ᐱᓕᕆᐊᓂᒃ ᓴᖅᑭᐅᒪᑎᑦᓯᒃᐸᑕ  ᓄᓇᕗᒥ ᐊᖑᓇᓱᐊᖅᑎᓄᑦ ᐃᑲᔫᑏᑦ 

ᐱᓕᕆᐊᑦ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓄᑦ, ᑖᒃᑯᐊ ᐱᓕᕆᐊᑦ ᑐᓐᖓᕕᖏᑦ, ᑐᑭᒧᐊᒍᑎᖏᑦ 

ᐊᒻᒪ ᐊᕐᕌᒍᑕᒫᑦ ᑮᓇᐅᔭᖅᑑᑎᖏᑦ ᐋᖅᑭᒃᓱᖅᑕᐅᓂᐊᖅᑐᑦ ᑖᒃᑯᓄᖓ ᐃᑲᔪᖅᑎᓄᑦ ᐃᑲᔪᖅᑎᒋᓗᒋᑦ ᑕᒪᒃᑯᐊ 

ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑖᒃᑯᑎᒎᓇᖅ ᐱᔭᕆᐊᑭᓪᓕᑎᕆᔩᑦ ᐱᓕᕆᐊᖏᑎᒍᑦ 

ᐅᕝᕙᓘᓐᓃᑦ ᐊᓯᐊᒍᑦ ᐊᑐᖅᑕᐅᒍᒪᔪᑎᒍᑦ.  ᑖᒃᑯᐊ ᐱᓕᕆᐊᑦ ᓴᖅᑭᐅᒪᑎᑕᖏᑦ ᑕᒪᒃᑯᐊ 

ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᑦ ᑐᑭᒧᐊᒃᑎᑕᐅᓂᐊᖅᑐᑦ ᐅᑯᓄᖓ ᓴᖅᑭᐅᒪᑎᑦᓯᓂᕐᒧᑦ 

ᑐᑭᒧᐊᒍᑏᑦ ᒪᓕᒋᐊᓖᑦ ᐋᖅᑭᒃᓱᖅᓯᒪᔭᖏᑦ ᑖᒃᑯᐊ ᐃᑲᔪᖅᑎᐅᔪᑦ ᐱᖃᑎᒋᓪᓗᒋᑦ ᐊᕕᒃᑐᖅᓯᒪᓂᐅᔪᓂ 

ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ ᐊᖏᕈᑕᐅᓯᒪᔪᑦ ᑐᑭᒧᐊᒃᑎᑦᑎᔨᒻᒪᕆᖕᒧᑦ. 

 

V. ᐊᐅᓚᑕᐅᓂᖏᑦ ᑮᓇᐅᐃᑦ 

 

ᑖᒃᑯᐊ ᑮᓇᐅᔭᖏᑦ ᑖᑦᓱᒪ ᐱᓕᕆᐊᑦ ᐊᐅᓚᑕᐅᓂᐊᖅᑐᑦ ᐃᓗᐊᓂ ᓄᓇᕗᒥ ᐊᖑᓇᓱᐊᖅᑎᓄᑦ ᐃᑲᔫᑏᑦ 

ᐱᓕᕆᐊᓄᑦ ᑮᓇᐅᔭᑎᒍᑦ“” (ᐃᑲᔫᑏᑦ ᑮᓇᐅᔭᑦ) ᖃᓄᑐᐃᓐᓇᖅ ᐊᒡᒍᖅᓯᒪᓗᒋᑦ ᑮᓇᐅᔭᖃᕈᑕᐅᔪᑦ ᒪᓕᒡᓗᒋᑦ 

ᓇᓪᓕᐊᑐᐃᓐᓇᖅ ᐱᕈᖅᓴᐃᓂᕐᒧᑦ ᐊᑐᐊᒐᑦ ᐊᖏᕈᑕᐅᓯᒪᔪᑦ ᑲᑎᒪᔨᓄᑦ.  ᑖᒃᑯᐊ ᑮᓇᐅᔭᑦ 

ᑲᑎᑎᑕᐅᔾᔮᖏᑦᑐᑦ ᐊᓯᖏᓐᓄᑦ ᑮᓇᐅᔭᖁᑎᖏᓐᓄᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ.   

 

ᒪᓕᒡᓗᒋᑦ ᓇᓪᓕᐊᑐᐃᓐᓇᖅ ᐱᕈᖅᓴᐃᓂᕐᒧᑦ ᐊᑐᐊᒐᑦ ᐊᖏᕈᑕᐅᓯᒪᕗᑦ ᑲᑎᒪᔨᓄᑦ, ᑖᒃᑯᐊ ᓄᓇᕗᒥ 

ᐊᖑᓇᓱᐊᖅᑎᓄᑦ ᐃᑲᔫᑏᑦ ᐱᓕᕆᐊᑦ  ᑮᓇᐅᔭᖏᑦ ᐊᐅᓚᑕᐅᓂᐊᖅᑐᑦ ᐊᒻᒪ ᐱᕈᖅᓴᔭᐅᓗᒃ ᐃᓱᒪᒋᓗᒋᑦ 

ᓯᕕᑐᔪᒨᑦ, ᐋᖅᑭᐅᒪᔪᓂᒃ ᐃᑲᔫᓯᐊᕈᓐᓇᖁᓪᓗᒋᑦ ᐃᓄᐃᑦ ᑭᖑᕚᒃᓴᖏᑦ. 

 

VI. ᕿᒥᕐᕈᓂᖅ 

 

ᑖᓐᓇ ᐱᓕᕆᐊᖅ ᕿᒥᕐᕈᔭᐅᖃᑦᑕᕐᓂᐊᖅᑐᑦ ᐊᑐᓂ ᑕᓪᓕᒪᑦ (5) ᐊᕐᕌᒍᑦ ᐊᓂᒍᕌᖓᑕ, ᐃᓱᒪᖅᓲᑎᒋᓗᓂᔾᔪᒃ 

ᑲᑎᒪᔩᑦ.  ᐱᑕᖃᓐᖏᓚᖅ ᑕᒡᕙᓂ ᑎᑎᕋᖅᓯᒪᔪᒥ ᐊᔪᖅᑎᑦᓯᔪᓂᒃ ᑖᒃᑯᐊ ᐃᑲᔪᖅᑏᑦ 

ᕿᒥᕐᕈᓴᕋᐃᓐᓂᖅᓴᐅᔾᔪᑎᒃᓴᓂᒃ.  

 
 
 
 


